
Azərbaycan Respublikası Standartlaşdırma, 

Metrologiya və Patent üzrə Dövlət Komitəsinin 

Kollegiyasının “07” aprel 2016-cı il tarixli 160116500013 

nömrəli Qərarı ilə təsdiq edilmişdir.   
2 nömrəli əlavə 

  
Xarici ölkənin uyğunluğu qiymətləndirən qurumunun Azərbaycan Respublikasının 

ərazisində uyğunluğu qiymətləndirmə fəaliyyətinin razılaşdırılması üçün müraciətin və 

sənədlərin qəbulu elektron xidməti üzrə inzibati reqlament 

1. Ümumi müddəalar 

  

1.1. Elektron xidmətin adı:  Xarici ölkənin uyğunluğu qiymətləndirən qurumunun 

Azərbaycan Respublikasının ərazisində uyğunluğu qiymətləndirmə 

fəaliyyətinin  razılaşdırılması haqqında attestatın verilməsi üçün müraciətin və sənədlərin 

qəbulu 

1.2. Elektron xidmətin məzmunu: Bu xidmət xarici ölkənin uyğunluğu qiymətləndirən 

qurumunun            Azərbaycan Respublikasının ərazisində uyğunluğu qiymətləndirmə 

fəaliyyətinin razılaşdırılması haqqında attestatın verilməsi üçün müraciətin və sənədlərin 

elektron qaydada qəbulunu əhatə edir. 

1.3. Elektron xidmətin göstərilməsinin hüquqi əsası: 

1.3.1. “Uyğunluğun qiymətləndirilməsi sahəsində akkreditasiya haqqında” Azərbaycan 

Respublikasının Qanununun 9.2-ci maddəsi; 

1.3.2. Azərbaycan Respublikası Prezidentinin 31 avqust 2009-cu il tarixli 155 nömrəli 

Fərmanı ilə təsdiq olunmuş “Azərbaycan Respublikasının Standartlaşdırma, Metrologiya və 

Patent üzrə Dövlət Komitəsi haqqında Əsasnamə”nin 8.25-ci bəndi; 

1.3.3. Azərbaycan Respublikası Prezidentinin 1998-ci il 22 noyabr tarixli 26 nömrəli Fərmanı 

ilə təsdiq edilmiş “Beynəlxalq (regional) və dövlətlərarası standartların, normaların, qaydaların 

və tövsiyələrin Azərbaycan Respublikası ərazisində tanınması və tətbiq edilməsi Qaydaları”nın 

2-ci bəndi; 

1.3.4. “Dövlət orqanlarının elektron xidmətlər göstərməsinin təşkili sahəsində bəzi tədbirlər 

haqqında” Azərbaycan Respublikası Prezidentinin 2011-ci il 23 may tarixli 429 saylı Fərmanının 

2-ci və 2-1-ci hissələri; 

1.3.5. Azərbaycan Respublikası Nazirlər Kabinetinin 24 noyabr 2011-ci il tarixli 191 nömrəli 

Qərarı ilə təsdiq edilmiş 1 nömrəli Əlavə - “Mərkəzi icra hakimiyyəti orqanları tərəfindən konkret 

sahələr üzrə elektron xidmətlər göstərilməsi Qaydaları", həmin Qaydalara 1 nömrəli Əlavə, eləcə 

də "Elektron xidmət növlərinin Siyahısı"nın 29.3-cü bəndi; 

1.3.6. Azərbaycan Respublikası Nazirlər Kabinetinin 2015-ci il 2 iyul tarixli 252 nömrəli 

qərarı ilə təsdiq edilmiş “Xarici ölkənin uyğunluğu qiymətləndirən qurumunun Azərbaycan 

Respublikasının ərazisində uyğunluğu qiymətləndirmə fəaliyyətini razılaşdırma Qaydası”nın 

(bundan sonra - Qayda) 2-ci hissəsi. 

1.4. Elektron xidməti göstərən dövlət qurumunun adı: Uyğunluğu qiymətləndirən 

qurumların akkreditasiya orqanı olan Azərbaycan Respublikasının Standartlaşdırma, 

Metrologiya və Patent üzrə Dövlət Komitəsi yanında Dövlət Akkreditasiya Xidməti (bundan 

sonra-Xidmət) 

1.5. Elektron xidmətin digər icraçıları: Yoxdur. 

1.6. Elektron xidmətin avtomatlaşdırılma səviyyəsi: Bu sahədə göstərilən elektron xidmət 

qismən avtomatlaşdırılmışdır. 

1.7. Elektron xidmətin icra müddəti: 3 iş günü ərzində. 



1.8. Elektron xidmətin göstərilməsinin nəticəsi: Xarici ölkənin uyğunluğu qiymətləndirən 

qurumunun Azərbaycan Respublikasının ərazisində uyğunluğu qiymətləndirmə fəaliyyətinin 

razılaşdırılması haqqında attestatın (bundan sonra - attestat) verilməsi. 

  

2. Elektron xidmətin göstərilməsinin həyata keçirilməsi 

2.1. Elektron xidmətin növü: interaktiv 

2.2. Elektron xidmət üzrə ödəniş: ödənişsiz 

2.3. Elektron xidmətin istifadəçiləri: Xarici ölkənin uyğunluğu qiymətləndirən qurumu 

2.4. Elektron xidmətin təqdim olunma yeri: 

http://www.e-xidmet.azstand.gov.az, http://www.e-gov.az 

2.5. Elektron xidmət barədə məlumatlandırma: 

●                        http://www.azstand.gov.az 

●                        azs@azstand.gov.az 

●                        tel: (012) 449-99-59 

2.6. Elektron xidmətin göstərilməsi üçün tələb olunan sənədlər və onların təqdim olunma 

forması 

2.6.1. Elektron xidmətin göstərilməsi üçün tələb olunan sənədlər aşağıdakılardır və onların 

skan edilmiº surəti elektron formada təqdim olunur: 

2.6.1.1. müraciət  (reqlamentə əlavə olunur); 

2.6.1.2. uyğunluğu qiymətləndirən quruma xarici ölkədə verilmiş akkreditasiya olunması 

barədə sənədin (bundan sonra – akkreditasiya sənədi) notarial qaydada təsdiq olunmuş surəti və 

Azərbaycan dilində tərcüməsi; 

2.6.1.3.  uyğunluğu qiymətləndirən qurumun xarici ölkənin akkreditasiya orqanı tərəfindən 

təsdiq edilmiş akkreditasiya sahəsinin notarial qaydada təsdiq olunmuş surəti; 

2.6.1.4.  müraciət edən şəxsin səlahiyyətini təsdiq edən sənədin və şəxsiyyətini təsdiq edən 

sənədin notarial qaydada təsdiq olunmuş surəti. 

  

3. Elektron xidmətin göstərilməsi üçün inzibati prosedurlar 

3.1. İnteraktiv elektron xidmətlər üçün sorğu: 

3.1.1. sorğunun formalaşdırılması: Müraciət forması elektron xidmətin təqdim edildiyi 

internet ünvanından (reqlamentin 2.4-cü bəndi) yüklənərək doldurulur və bu reqlamentin 2.6-cı 

bəndində göstərilən sənədlərin skan edilmiş surətləri ilə birlikdə həmin elektron ünvana 

göndərilir. 

3.1.2. sorğunun qəbulu: Sorğu www.azstand.gov.az internet səhifəsinə daxil olduğu gün 

qeydə alınır və bu barədə dərhal istifadəçinin elektron poçt ünvanına bildiriş göndərilir. 

3.2. Elektron xidmətin göstərilməsi və ya imtina edilməsi: 

3.2.1. sorğunun yerinə yetirilməsindən imtina halları: 

3.2.1.1. İstifadəçi tərəfindən təqdim edilmiş sənədlər və məlumatlar bu reqlamentin 2.6-cı 

bəndində göstərilənlərə uyğun olmadıqda sorğu qəbul olunmur. 

3.2.1.2. Elektron xidmətin göstərilməsindən imtina istifadəçinin xarici ölkənin uyğunluğu 

qiymətləndirən qurumunun Azərbaycan Respublikasının ərazisində uyğunluğu qiymətləndirmə 

fəaliyyətinin razılaşdırılması haqqında attestatın verilməsi üçün müraciətin və sənədlərin qəbulu 

elektron xidmət bölməsinə yenidən müraciət etməsinə mane olmur. 

3.2.1.3. Sənədlərə baxıldığı zaman aradan qaldırılması mümkün olan və imtina üçün əsas 

olmayan çatışmazlıqlar aşkar edildikdə, çatışmazlıqlar dəqiq göstərilməklə onların 5 gün 

müddətində aradan qaldırılması barədə istifadəçinin elektron poçtuna 1 (bir) iş günü 

müddətində bildiriş göndərilir. 

3.2.2. Sorğunun qəbulu: 



İstifadəçi tərəfindən təqdim edilmiş sənədlər və məlumatlar bu reqlamentin 2.6-cı bəndində 

göstərilənlərə uyğun olduqda və onlarda çatışmazlıqlar aşkar edilmədikdə və ya aşkar edilmiş 

çatışmazlıqlar aradan qaldırıldıqdan sonra sorğu qəbul olunur. 

3.3. Sorğunun icrası: 

3.3.1. ardıcıl hər bir inzibati əməliyyat, o cümlədən məsul şəxs haqqında məlumat: 

3.3.1.1. Xarici ölkənin uyğunluğu qiymətləndirən qurumunun Azərbaycan Respublikasının 

ərazisində uyğunluğu qiymətləndirmə fəaliyyətinin razılaşdırılması haqqında attestatın 

verilməsi üçün müraciət və sənədlər Azərbaycan Respublikasının Standartlaşdırma, Metrologiya 

və Patent üzrə Dövlət Komitəsinin (bundan sonra-Komitə) elektron xidmətlər sistemi vasitəsilə 

qəbul edilir. Adıçəkilən sistem Komitənin İnformasiya texnologiyaları və ictimaiyyətlə əlaqələr 

şöbəsi tərəfindən idarə olunur və sorğunun qəbuluna məsul bölmə olaraq cavabdehlik daşıyır. 

Sorğu qəbul edildikdən sonra Azərbaycan Respublikası Prezidentinin 2003-cü il 27 sentyabr 

tarixli 935 nömrəli Fərmanı ilə təsdiq edilmiş “Dövlət orqanlarında, dövlət mülkiyyətində olan 

və paylarının (səhmlərinin) nəzarət zərfi dövlətə məxsus olan hüquqi şəxslərdə və büdcə 

təşkilatlarında kargüzarlığın aparılmasına dair Təlimat”a uyğun olaraq dərhal qeydiyyata alınır 

və baxılması üçün Xidmətə təqdim edilir. 

3.3.1.2. Sorğunun icrası üçün Xidmətin Sertifikatlaşdırma orqanlarının akkreditasiyası 

sektorunun müdiri məsuliyyət daşıyır. 

3.3.2. hər bir inzibati əməliyyatın məzmunu, yerinə yetirilmə müddəti və (və ya) 

maksimal yerinə yetirilmə müddəti: 

3.3.2.1. Xarici ölkənin uyğunluğu qiymətləndirən qurumunun Azərbaycan  Respublikasının 

ərazisində uyğunluğu qiymətləndirmə fəaliyyətinin razılaşdırılması haqqında attestatın 

verilməsi üçün müraciət və sənədlər sistemə daxil olduğu gün qeydiyyata alınır. 

3.3.2.1. Sorğu icra üçün Xidmətin Sertifikatlaşdırma orqanlarının akkreditasiyası sektoruna 

təqdim olunur və bu barədə istifadəçiyə dərhal bildiriş göndərilir. 

3.3.2.2. Xarici ölkənin uyğunluğu qiymətləndirən qurumunun Azərbaycan Respublikasının 

ərazisində uyğunluğu qiymətləndirmə fəaliyyətini razılaşdırılması Qaydaya uyğun olaraq 

həyata keçirilir. 

3.3.2.3. Uyğunluğu qiymətləndirən quruma xarici ölkədə verilmiş akkreditasiya sənədi 

qüvvədə olduğu halda fəaliyyətin razılaşdırılması haqqında qərar qəbul edilir və fəaliyyətin 

razılaşdırılması haqqında attestat tərtib edilərək attestatın skan edilmiş surəti 1 (bir) iş günü 

müddətində elektron formada istifadəçiyə göndərilir, həmçinin, attestat rəsmi qaydada müraciət 

etmiş quruma təqdim olunur. 

3.3.2.4. Elektron xidmətlə bağlı inzibati əməliyyatların maksimal yerinə yetirilmə müddəti 

bu reqlamentin 1.7-ci bəndində göstərilən müddətdən artıq olmamalıdır. 

3.3.3. inzibati əməliyyatda iştirak edən digər dövlət orqanı haqqında məlumat: Yoxdur. 

3.3.4. inzibati prosedurun nəticəsi və onun verilməsi qaydası: 

3.3.4.1. Müraciətə Qaydalara uyğun baxılaraq, uyğunluğu qiymətləndirən qurumun 

fəaliyyətinin razılaşdırılması haqqında qərar qəbul edilərək fəaliyyətin razılaşdırılması haqqında 

attestat tərtib edilir və attestatın skan edilmiş surəti 1 (bir) iş günü müddətində elektron formada 

istifadəçiyə göndərilir.  

3.3.4.2. Uyğunluğu qiymətləndirən quruma xarici ölkədə verilmiş akkreditasiya sənədinin 

qüvvədə olmaması müəyyən edildikdə, fəaliyyətin razılaşdırılmasından imtina haqqında qərar 

qəbul edilir və qərarın skan edilmiş surəti 1 (bir) iş günü müddətində elektron formada 

istifadəçiyə göndərilir. 

3.4. Elektron xidmətin yerinə yetirilməsinə nəzarət: 

3.4.1. Nəzarət forması: 

3.4.1.1. Kargüzarlıq; 

3.4.1.2. Daxil olan müraciətlərin avtomatlaşdırılmış rejimdə mütəmadi monitorinqi 



3.4.2. Nəzarət qaydası: 

Azərbaycan Respublikası Prezidentinin 2003-cü il 27 sentyabr tarixli 935 nömrəli Fərmanı 

ilə təsdiq edilmiş “Dövlət orqanlarında, dövlət mülkiyyətində olan və paylarının (səhmlərinin) 

nəzarət zərfi dövlətə məxsus olan hüquqi şəxslərdə və büdcə təşkilatlarında kargüzarlığın 

aparılmasına dair Təlimat”la müəyyən edilmiş qaydada. 

3.5. Elektron xidmətin göstərilməsi üzrə mübahisələr: 

3.5.1. İstifadəçinin şikayət etmək hüququ haqqında məlumat: İstifadəçi elektron xidmətlə 

bağlı onu razı salmayan istənilən məsələ barədə yuxarı səlahiyyətli orqana (vəzifəli şəxsə) 

inzibati qaydada və məhkəməyə şikayət edə bilər. 

3.5.2. Şikayətin əsaslandırılması və baxılması üçün lazım olan informasiya: Şikayət ərizəsi 

“İnzibati icraat haqqında” Azərbaycan Respublikası Qanununun 74-cü maddəsinə uyğun 

olmalıdır. 

3.5.3. Şikayətin baxılma müddəti: Şikayətə “İnzibati icraat haqqında” Azərbaycan 

Respublikası Qanununun 78-ci maddəsində müəyyən olunmuş müddətdə baxılır. 

 

 

  

  “Xarici ölkənin uyğunluğu qiymətləndirən qurumunun Azərbaycan 

Respublikasının ərazisində  uyğunluğu qiymətləndirmə fəaliyyətinin 

razılaşdırılması haqqında attestatın verilməsi üçün müraciətin və 

sənədlərin qəbulu elektron xidməti üzrə inzibati reqlament”inə 
 Əlavə 

  

Müraciətin forması  

  ______________________________________  

  (akkreditasiya orqanının adı) 

Xahiş edirəm______________________________________________________________________________ 
           (müraciət edən şəxsin adı, ünvanı, aid olduğu ölkənin adı, Azərbaycan Respublikasındakı ünvanı) 

  

tərəfindən həyata 

keçirilən 

____________________________________________________ 

  (uyğunluğun qiymətləndirilməsi fəaliyyətinin adı) 

razılıq verəsiniz.   

________________________________________________________________________________tərəfindən 
(müraciət edən şəxsin adı)   

    

“Uyğunluğun qiymətləndirilməsi sahəsində akkreditasiya haqqında” Azərbaycan Respublikası 

Qanununun tələblərinə riayət edilməsi təmin olunacaqdır. 

  

Qoşma 

___________________________________________________ 
  

(müraciətə əlavə olunan sənədlərin adı və vərəqlərin sayı)   

    

Müraciət etmiş şəxslə əlaqə vasitələri________________________________________________________ 

  (telefon nömrəsi, elektron poçt ünvanı) 

  

_______________________________________________________   ________________ 
(fiziki şəxsin, hüquqi şəxsin və ya təşkilat rəhbərinin adı, soyadı)   (imza) 

    



     “__”____________20__ il 

    
Qeyd. Hüquqi şəxsin və ya təşkilatın müraciəti möhürlə təsdiq edilməlidir. 

                
         

  

 


